
ANUNCIO

Con data 01 de marzo de 2024 aprobase por Resolucion da alcaldia n® 197/2024 o seguinte
convenio que se transcribe a continuacion

CONVENIO DE COLABORACION ENTRE O CONSORCIO GALEGO DE SERVIZOS DE IGUALDADE E

BENESTAR E O CONCELLO DE RIANXO PARA O DESENVOLVEMENTO DO PROGRAMA XANTAR
NA CASA NO CONCELLO DE RIANXO

REUNIDOS

Dunha parte, D. Perfecto Rodriguez Muifios, actuando en representacién do Consorcio Galego de
Servizos de Igualdade e Benestar, na sua condicion de xerente, sequndo nomeamento do seu
Comité Directivo do 12.11.2015 (DOG num. 221, do 19 de novembro), e mediante delegacion de
competencias do 9.9.2022 (DOG num. 180, do 21.9.2022), da Presidenta do Consorcio Galego de
Servizos de Igualdade e Benestar, Dna. Fabiola Garcia Martinez, en virtude do previsto no artigo
13 dos Estatutos do Consorcio (DOG num. 131, do 07.07.2006) de conformidade coas atribuciéns

que lle encomendan os artigos 18 e demais concordantes dos referidos estatutos.

Doutra parte, D. Julidn Bustelo Abuin, actuando en representacion do Concello de Rianxo, na sua
condicién de Alcalde Presidente da citada corporacion, segundo o disposto no artigo 21 da Lei
7/1985, do 2 de abril, requladora das bases do réxime local e no artigo 61 da Lei 5/1997, do 22 de

xullo, de administracién local de Galicia.

Ambas as duas partes, no nome e representacion que ostentan e coa capacidade legal para este

acto

EXPONEN

I.- Que o Consorcio Galego de Servizos de Igualdade e Benestar (en diante o Consorcio), creado

en virtude do convenio de colaboracidon subscrito o 3 de xullo de 2006, ten como misién

primordial, de acordo co artigo 6 dos seus estatutos, publicados no DOG do 7 de xullo de 2006, a

participacion na direccién, avaliacion e control da xestion dos servizos sociais de ambito local no

ambito territorial dos entes consorciados.

II.- Que o Consorcio esta a desenvolver, de acordo coas suUas finalidades e competencias, o
programa “Xantar na Casa”, un servizo de comida a domicilio co que se pretende facilitar e
garantir unha alimentacion equilibrada e de calidade adaptada as necesidades das persoas
maiores e/ou dependentes, que non poden valerse por si mesmas para cubrir as suas

necesidades basicas relacionadas coa compra ou elaboraciéon de menus.

O programa Xantar na Casa artéllase a través da xestién por parte do Consorcio en colaboracién
coa Conselleria de Politica Social e Xuventude e cos concellos consorciados e forma parte do
conxunto de servizos promovidos pola Direccion Xeral de Maiores e Atencién Sociosanitaria

dependente desa conselleria.

Os obxectivos especificos que se queren acadar son os seguintes:

Proporcionar aos beneficiarios unha alimentacion de calidade e nutritiva, atendendo os

casos de xeito individualizado e profesionalizado.

e Evitar o deterioro da calidade de vida das persoas maiores e/ou dependentes por teren

unha dieta inadecuada.
e Previr situaciéns de risco que se poidan producir no proceso de elaboracion da comida.

e Facilitar un respiro as familias e aos coidadores e impulsar medidas de apoio a

conciliacién da vida familiar e laboral das mulleres.

e Facer un seguimento e acompafiamento individualizado de cada usuario/a do servizo por

parte dos profesionais que acoden aos domicilios.

IIL.- Que o Concello de Rianxo (en diante o Concello), adheriuse ao Consorcio Galego de Servizos
de Igualdade e Benestar por medio de Convenio asinado con data do 14.9.2006 e manifestou a

sua vontade de formar parte do programa “Xantar na Casa”, asinando o convenio para o

desenvolvemento do programa “Xantar na Casa” no concello con data do 30.9.2008, que foi

renovado o 1.10.20009.

IV.- Que con base no anterior, e co fin de continuar o desenvolvemento do programa “Xantar na
Casa” no concello, ambas partes manifestan expresamente o seu desexo de asinar un novo

CONVENIO DE COLABORACION coas seguintes
CLAUSULAS
PRIMEIRA.- OBXECTO

Este convenio ten por obxecto regular o marco de colaboraciéon entre o Consorcio Galego de
Servizos de Igualdade e Benestar e o Concello de Rianxo para o desenvolvemento do programa

“Xantar na Casa” neste concello.
SEGUNDA.- PERSOAS BENEFICIARIAS DO PROGRAMA

Son beneficiarias do programa “Xantar na Casa” as persoas empadroadas e que sexan residentes

no concello e que cumpran os seguintes requisitos:

1°) Persoas maiores de 60 anos, que tefian limitada a sUa capacidade de autonomia

persoal, e sen rede de apoio que puidese suplir tal situacion.

2°) Persoas dependentes, que carezan de apoio familiar, e requiren de axuda para a

preparacion de alimentos.

3°) Persoas menores de 60 anos en situacién de exclusién social, tecnicamente avaliada
polos servizos sociais do Concello e sempre que se estea intervindo desde outro programa

para resolver a sua situacion de exclusién.

TERCEIRA.- INCLUSION DE PERSOAS BENEFICIARIAS NO PROGRAMA

O Concello facilitara ao Consorcio, tras a correspondente avaliacion dos Servizos Sociais
municipais e aprobacion polo érgano competente municipal unha relaciéon dun maximo de 25
persoas beneficiarias do programa, con indicacién dos domicilios onde debe efectuarse a

entrega, o teléfono de contacto e, no seu caso, a persoa responsable de servir a comida a persoa

beneficiaria.

Unha vez iniciada a prestacion do servizo, o Concello comunicara ao Consorcio as altas ou baixas
das persoas beneficiarias do mesmo nun prazo non superior a 15 dias desde o momento en que

estas se produzan.

O numero maximo de persoas beneficiarias do programa podera ser modificado por acordo das
partes, mediante a sinatura da correspondente addenda de modificacion do convenio,
atendendo as necesidades detectadas e & existencia de crédito adecuado e suficiente no

orzamento das partes asinantes para financiar as obrigas derivadas do mesmo.

CUARTA.- DESENVOLVEMENTO DO PROGRAMA XANTAR NA CASA

O Consorcio desenvolvera o programa “Xantar na Casa” no Concello de Rianxo segundo a relacién
de persoas usuarias facilitada polo concello consonte ao previsto no paragrafo 1° da clausula
anterior. O Consorcio garantira as persoas beneficiarias do programa a entrega, cando menos,
unha vez & semana no domicilio indicado, do xantar para os sete dias da semana durante o

periodo en que se atopen de alta no servizo.

A alimentacidn dos usuarios sera completa e equilibrada, variada e adaptada as suas
necesidades, os seus gustos e habitos. Todos os menus estaran supervisados por persoas

técnicas especialistas en nutricion. Realizarase unha enquisa de calidade con caracter periddico.

O Consorcio facilitara ademais os medios necesarios para o remonte calorifico dos xantares, asi
como as instruciéons sobre o seu manexo e correcta utilizacién, asesorando presencial e/ou

telefonicamente s persoas usuarias de cantas circunstancias concorran no servizo.

Sen prexuizo do establecido no paragrafo anterior, o Concello facilitara as persoas beneficiarias a

informacién necesaria sobre as caracteristicas, duraciéon e custo do servizo de xantar, asi como

todas aquelas indicacidns que sexan precisas para a correcta recepcion deste.
QUINTA.- OBRIGA DE COMUNICACION RECIPROCA

O Consorcio comunicara ao Concello calquera incidencia relativa as persoas beneficiarias que
poida producirse na prestacién do programa “Xantar na casa”, asi como calquera informacién
relativa ao benestar e/ou situacién persoal, fisica, animica ou social da persoa beneficiaria

competencia dos Servizos Sociais municipais.

O Concello estd obrigado a informar, asi mesmo, ao Consorcio de todas aquelas cuestiéns

relativas as persoas beneficiarias e que poidan incidir na prestacion do servizo.

O Consorcio remitira ao Concello semanalmente un comunicado onde se consignaran as

incidencias que, no seu caso, puidesen presentarse na prestacion do servizo.
SEXTA.- FINANCIAMENTO E PAGO

O custo maximo do servizo de xantar serd de 7,50 euros. No momento da sinatura deste
convenio o custo do servizo de xantar é de 6,60 euros por persoa e dia, atendendo ao prezo
resultante da adxudicacidn do servizo. Desta cantidade a persoa beneficiaria achegara o 26,67%,
o Concello achegard o 26,67%, e o Consorcio 46,66% restante. As achegas do Consorcio
realizaranse con cargo a partida 11.90.312D.228 dos seus orzamentos e as do Concello faranse

con cargo & partida orzamentaria 231/45390 prevista para tal fin nos seus orzamentos.

O importe previsto no paragrafo anterior como custo do servizo de xantar habera de ser obxecto
de modificacion, de ser o caso, atendendo ao prezo que resulte da adxudicacion da contratacion
do servizo. Esta modificacion levarase a cabo mediante a tramitacion da correspondente
addenda, que se incorporara ao presente convenio co fin de seren concretadas as novas obrigas

econdmicas que se asuman polas partes ao abeiro deste.

Calquera bonificacion a parte correspondente & achega do usuario correra por conta do Concello,
con cargo aos seus orzamentos. O Concello debera comunicar ao Consorcio a contia da

bonificacién, acordando entre ambas as partes a forma de liquidacion da mesma.

O Concello debera comunicar ademais ao Consorcio todas aquelas subvencions que reciba para o

financiamento da sua achega, no que se refire tanto & sia contia como 3 instituciéon emisora.

O Concello aboard ao Consorcio o importe da sua achega, con cargo a partida prevista para tal fin
nos seus orzamentos, cunha periodicidade trimestral, unha vez practicada polo Consorcio a

liquidacién correspondente ao dito periodo.

As cantidades que corresponda aboar ao Concello en virtude do presente convenio teran a
consideracion de débedas vencidas, liquidas e esixibles e poderan ser obxecto de compensacién
coa participaciéon do Concello no Fondo de Cooperacion Local, de acordo co disposto na sua

regulacion.
SETIMA.- SEGUIMENTO DO PROGRAMA

O Consorcio e o Concello designaran, cada un deles, unha persoa que se responsabilizara do
cumprimento da obriga de comunicacion reciproca das partes referida na cldusula 5% deste
convenio, e do tratamento e xestion de toda a informacion relativa ao desenvolvemento do

programa “Xantar na Casa”.

Sen prexuizo do establecido no paragrafo anterior, a vixilancia e seguimento do convenio
encoméndase a unha comision mixta integrada polo Xerente do Consorcio e o Alcalde do
Concello, ou persoas en quen deleguen, que se reunira cando asi se solicite por calquera das

partes.

A dita comisién tera como funcidns: a coordinacién, avaliacion, e sequimento das actuaciéns
estipuladas neste convenio, asi como a resolucion das dubidas e discrepancias que poidan xurdir

na interpretacion e aplicacién do convenio.

OITAVA.- ENTRADA EN VIGOR E DURACION

O presente convenio entrard en vigor o dia da suUa sinatura, estenderd os seus efectos desde o
1.1.2024 e terd unha duracién de catro anos. Non obstante, en calquera momento antes da
finalizaciéon do dito prazo poderase acordar unanimemente por ambas as partes a sua prérroga

por un periodo de ata 4 anos adicionais ou a sua extincién.

A vixencia do convenio quedara condicionada a existencia de crédito adecuado e suficiente no

orzamento das partes asinantes para financiar as obrigas derivadas do mesmo.

NOVENA.- MODIFICACION E RESOLUCION
a) Seran causas de modificacién do convenio:

e O variacion do numero maximo de persoas beneficiarias do programa “Xantar na Casa”,

de conformidade co previsto na clausula 3% do convenio.

e A variacion do importe correspondente ao custo do servizo de xantar, nos termos

previstos na clausula sexta do convenio.

As partes asinantes poderan solicitar a modificacién do presente convenio e, de acordarse a
modificacién, esta formalizarase a través dunha addenda ao convenio que sera asinada por

ambas as duas partes.

b) Seran causas de resolucion do presente convenio:

e O acordo das partes asinantes.
e Oincumprimento total ou parcial de calquera das clausulas establecidas no mesmo.

e A concorrencia de circunstancias que determinen a imposibilidade de realizar as

actuacions previstas no convenio.

No caso de impago dos custos asumidos polo Concello por un periodo superior a 3 meses, o
Consorcio podera rescindir o convenio, producindose o cese da prestacidn do servizo no

Concello.

DECIMA.- INEXISTENCIA DE RELACION LABORAL

A subscricion deste convenio non implicara relacién contractual ningunha entre o Consorcio e o
Concello e as persoas que desenvolvan as actividades que constitien o obxecto do mesmo, de
xeito que por este concepto non se lle podera esixir responsabilidade ningunha, nin directa nin

subsidiaria, polo acontecido no desenvolvemento deste convenio.
DECIMO PRIMEIRA.- PROTECCION DE DATOS

O Consorcio e o Concello comprométense a cumprir as medidas de seguridade, en funcion dos
datos que poidan ser cualificados como datos de caracter persoal, sequndo a Lei Organica 3/2018
de 5 de decembro de Proteccion de Datos Persoais e garantias dos dereitos dixitais e demais

normativa de aplicacion.
DECIMO SEGUNDA.- PUBLICIDADE

O convenio sera obxecto de publicacion de conformidade co artigo 15.2 da Lei 1/2016, de 18 de
xaneiro, de transparencia e bo goberno e, consonte o previsto no Decreto 126/2006 polo que se
regula o Rexistro de Convenios da Xunta de Galicia, o Consorcio remitird o convenio ao érgano

correspondente, unha vez asinado, para os efectos de inscricién no devandito rexistro.

As partes asinantes deste convenio manifestan o seu consentimento para que os seus datos
persoais que aparecen neste e mailo resto de especificacidns nel contidas poidan ser publicados

no Portal de transparencia e Goberno Aberto.

Asi mesmo as partes asinantes deste convenio manifestan o seu consentimento para que as suas
rdbricas deste, de ser o caso, consten nas copias que se remitan para a sua publicacién no

referido portal.

Terase en conta o establecido no artigo 15 da Lei 1/2016, de 18 de xaneiro, de transparencia e bo

goberno, en especial no que se refire a publicidade do convenio.

DECIMO TERCEIRA.- CARACTER ADMINISTRATIVO DO CONVENIO

Este convenio tera caracter administrativo e rexerase polo establecido nas suas clausulas,
quedando excluido da aplicacion da normativa reguladora dos contratos do Sector publico agas,

de ser o caso, para a resolucién das dubidas ou lagoas que puidesen presentarse.

As cuestions litixiosas que xurdan con respecto a sua interpretacién, modificacion, resolucion e
efectos serdn resoltas, en primeira instancia, pola comisién de seguimento. A falta de acordo,

someteranse aos drganos da Xurisdicion Contencioso-Administrativa.

E en proba de conformidade cos termos do convenio, as partes asinano no lugar e data que a

seguir se indica:

Santiago de Compostela, na data da sinatura electrénica

O XERENTE DO CONSORCIO GALEGO O ALCALDE DO CONCELLO

DE SERVIZOS DE IGUALDADE DE RIANXO

E BENESTAR

D. Perfecto Rodriguez Muifios D. Julian Bustelo Abuin

Rianxo, luns 4 de marzo de 2024.

Asinado O Alcalde, Julian Bustelo Abuin

